REZIME RADA
Savremeni automobil je kompleksan proizvod koji u sebi integriše široku paletu komponenata, koje su bazirane na savremenom znanju uz bezuslovno zadovoljenje zakonskih, normativnih i ekoloških propisa. 

Shodno tome proces razvoja automobila kao najpoželjnijeg proizvoda rezultiralo je time da savremeni automobil posjeduje tako visok tehnički nivo pri čemu je svaki daljnji napredak u smislu poboljšanja tehnološko-tehničkih performansi moguć isključivo kroz sveobuhvatna istraživanja zasnovana na metodologiji razvoja proizvoda, što za posljedicu ima sve veće zahtjeve za povećanjem investicija u oblasti razvoja i istraživanja. Kako bi se troškovi razvoja sveli na što manju mjeru potrebno je primijeniti metodološki pristup razvoju proizvoda. Neadekvatna rješenja se još u ranoj fazi razvoja proizvoda izuzimaju iz procesa razvoja čime se smanjuju ukupni troškovi procesa razvoja proizvoda.

Upravo ovim magistarskim radom pokušat će se obraditi proces metodološkog razvoja (komponente) novog proizvoda, koji čini jedan od segmenata automobila, pri čemu je potrebno zadovoljiti višekriterijske zahtjeve.

